
Shri Ganesha Stuti Vamanakrita

வாமநக்ரு’தா ஶ்ரீக³ணேஶஸ்துதி:

॥ ஶ்ரீக³ணேஶாய நம: ॥
வாமந உவாச ।
நமோ விக்⁴நபதே துப்⁴யம் ப⁴க்தவிக்⁴நவிநாஶிநே ।
அப⁴க்தவிக்⁴நாதா³த்ரே ச க³ணேஶாய நமோ நம: ॥ 35॥
வக்ரதுண்டா³ய ஸர்வேஶ பாலகாய நமோ நம: ।
நாநாரூபத⁴ராயைவ ஸர்வாந்தர்யாமிணே நம: ॥ 36॥
ஸர்வம் சராசரம் ஸ்வாமிம்ஸ்த்வதா³ஜ்ஞா வஶவர்தி ச ।
விபூ⁴திபி⁴ர்மஹாராஜ குருஷே ஸர்வமஞ்ஜஸா ॥ 37॥
ப்³ரஹ்மா ப்ரஜாபதீநாம் த்வம் யஜ்ஞாநாம் விஷ்ணுரேவ ச ।
ஈஶ்வராணாம் ஸ்வயம் ஶம்பு⁴ர்தே³வாநாம் த்வம் புரந்த³ர: ॥ 38॥
ப்ரகாஶாநாம் ரவிஸ்த்வம் ச சந்த்³ரோऽந்நேஷு க³ணாதி⁴ப ।
யமோ யமவதாம் த்வம் வை வருணோ யாத³ஸாம் ப்ரபோ⁴ ॥ 39॥
வாயுர்ப³லவதாம் த்வம் ச நிதீ⁴நாம் த⁴நப:ஸ்வயம் ।
அக்³நிர்வை தா³ஹகாநாம் த்வம் ரக்ஷஸாம் நிர்ரு’தி:ஸ்வயம் ॥ 40॥
நாகா³நாம் ஶேஷரூபோऽஸி யோகி³நாம் ஶுக்ர ஏவ ச ।
குமாராணாம் த்வம் ச ஸநத்குமாரோऽஸி ந ஸம்ஶய: ॥ 41॥
கு³ஹ: ஸேநாபதீநாம் த்வம் ம்ரு’கா³ணாம் ஸிம்ஹவேஷப்⁴ரு’த் ।
ஏவம் நாநாஸ்வரூபைஸ்த்வம் ஜக³த்³ரக்ஷணதத்பர: ॥ 42॥
த்வாம் ஸ்தோதும் க:ஸமர்த:²ஸ்யாத்³யோக³ரூபம் ஸநாதநம் ।
வேதா:³ ஶேஷஶ்ச வேதா⁴ ச ஶக்தா ந ஸ்தவநேऽப⁴வந் ॥ 43॥
தத்ர மந்த³மதி: க்வாஹம் பாரம் க³ந்தும் தவ ஸ்துதே: ।
ததா²பி ச யதா²பு³த்³தி⁴ ஸம்ஸ்துதோऽஸி ச விக்⁴நப ॥ 44॥
தவ த³ர்ஶநமாத்ரேண க்ரு’தக்ரு’த்யோऽஸ்மி ஸாம்ப்ரதம் ।
த⁴ந்யம் ஜந்ம மதீ³யம் வை யேந த்³ரு’ஷ்டோ க³ஜாநந: ॥ 45॥
த⁴ந்யௌ மாதா பிதா மேऽத்³ய ஸ்த²லம் த⁴ந்யம் தபோऽபி ச ।
ஷட³க்ஷரஶ்ச மந்த்ரோऽயம் த⁴ந்யோ யேந த்வமாக³த: ॥ 46॥

வாமநக்ரு’தா ஶ்ரீக³ணேஶஸ்துதி:

ஏவமுக்த்வா நநர்தாऽஸௌ ப⁴க்திபா⁴வபரிப்லுத: ।
ரோமாஞ்சிதஶரீரோऽபூ⁴தா³நந்தா³ஶ்ரு ஸ்ரு’ஜந்முஹ: ॥ 47॥
தே³ஹபா⁴வம் பரித்யஜ்ய வாமநோ ஹர்ஷஸம்யுத: ।
ததே³கநிஷ்ட²தாம் ப்ராப்தோ மஹாபா⁴க:³ ப்ரஜாபதே ॥ 48॥
தம் தாத்³ரு’ஶம் க³ணாதீ⁴ஶோ த்³ரு’ஷ்ட்வா ப்ரேமபரிப்லுதம் ।
ஜகா³த³ பரமாத்மாऽஸௌ வாமநம் ப⁴க்தவத்ஸல: ॥ 49॥
(ப²லஶ்ருதி:)
க³ணேஶ உவாச ।
ஶ‍்ரு’ணு வாமந மே வாக்யம் வரம் வ்ரு’ணுஹ்ரு’தீ³ப்ஸிதம் ।
தவ ப⁴க்த்யா தபோயுக்த்யா ஸ்துத்யா வை துஷ்டிமாக³த: ॥ 50॥
தா³ஸ்யாமி ஸகலம் துப்⁴யம் யத்³யபி ஸ்யாத் ஸுது³ஷ்கரம் ।
த⁴ந்யோऽஸி பா³லபா⁴வேऽபி ப⁴க்திஸ்தே மே பராபதி³ ॥ 51॥
த்வயா க்ரு’தமித³ம் ஸ்தோத்ரம் ஸர்வத³ம் ப்ரப⁴விஷ்யதி ।
ய: படே²ச்ச்²ராவயேத்³வாபி தஸ்ய ஸித்³தி⁴ர்ப⁴விஷ்யதி ॥ 52॥
யம் யம் சிந்தயதே காமம் தம் தம் தா³ஸ்யாமி து³ர்லப⁴ம் ।
அந்தே மோக்ஷம் மஹாவிஷ்ணோ ஸ்வாநந்தே³ ப்ரத³தா³ம்யஹம் ॥ 53॥
இதி வாமநக்ரு’தா ஶ்ரீக³ணேஶஸ்துதி:ஸம்பூர்ணா ॥
- ॥ முத்³க³லபுராணம் ப்ரத²ம: க²ண்ட:³ । அத்⁴யாய: 46 । 1.46 35-53॥

